
Shri Sarasvati Prarthana Stotram

ஶ்ரீஸரஸ்வதீப்ரார்த²நாஸ்தோத்ரம்

ஶுபா⁴நி வித³தா⁴து ந: கிமபி பாணிபத்³மஸ்த²லீ-

விபா⁴ஸிஶுகபோதகப்ரியவசோபி⁴ராநந்தி³தம் ।
ஸுதா⁴கரகலாஸமுல்லஸிதஶேக²ரம் பத்³மபூ⁴-
வஶீகரணசாதுரீகலிதலீலமாத்³யம் மஹ:॥ 1॥

ஸதா³ஹ்ரு’தி³ விபா⁴ஸதாம் விலஸதை³ந்த³வ ஶ்ரீஸக²-
ப்ரபா⁴நிகரநிர்து⁴தாகி²லஜக³த்தம:ஸம்ஹதி ।

ஸதா³தநவசஸ்துதாதுலிதவைப⁴வம் து³ர்த³ஶா-
நிஶாதநத³யாரஸாஞ்சிதவிலோகநம் தை³வதம் ॥ 2॥

கலக்கணிதநூபுரம் கலிததீ³நரக்ஷாகரம்
ஶஶாங்கக்ரு’தஶேக²ரம் ஶமிதப⁴க்ததை³ந்யோத்கரம் ।

கதா³ து³ரிதது³ர்லப⁴ம் கமலபூ⁴மநோவல்லப⁴ம்
மஹோऽஹமவலோகயே மஹிதஸாஹிதீலப்³த⁴யே ॥ 3॥

ரஸஜ்ஞஹ்ரு’த³யங்க³மஸ்பு²ரத³ஸீமபா⁴வோத³யாம்
ததீ³யரஸபா⁴வநாஸமுசிதைர்கு³ணைர்ப³ந்து⁴ராம் ।

நிரர்க³லவிநிர்க³லத்ஸுரது⁴நீதரங்க³க்ரமாம்
விதா⁴த்ரு’வரவர்ணநீ விதரதாத்³வசோவைக²ரீம ॥ 4॥

விதூ³ரய மமாபத³ம் விதர ப⁴த்³ரமவ்யாஹதம்
விதே⁴ஹி விமலம் யஶோ விரசய ப்ரஸாத³ம் மயி ।

ஸுதா⁴ரஸஸஹோத³ரை: ஶிஶிரயாந்தரம் மாமகம்
த³யாரஸதரங்கி³தைர்பு⁴வநமாதராலோகநை:॥ 5॥

த்வாமேவ யாமி ஶரணம் ஜக³த³ம்ப³ வாணி
ஶீதாம்ஶுக²ண்ட³பரிஶோபி⁴தமௌலிபா⁴கே³ ।

வாசாலநூபுரஸமஞ்சிதபாத³பஜே²

வாசாமதீ⁴ஶ்வரி விதே⁴ஹி மயி ப்ரஸாத³ம் ॥ 6॥

1



ஶ்ரீஸரஸ்வதீப்ரார்த²நாஸ்தோத்ரம்

பா⁴ஷ்யகாரேண ரசிதா ஜீயத்³வாக்³தே³வதாநுதி: ।
ஶ்ரீகாலஹஸ்தீஶகு³ருவர்யபாதா³ப்³ஜஸேவயா (ஸேவிநா)॥ 7॥
இதி ஶ்ரீஸரஸ்வதீப்ரார்த²நாஸ்தோத்ரம் ஸம்பூர்ணம் ।

